
Plan Olmstead Community First la: Yon Rezime

Yon VizYon pou LaVni

Bay moun ki gen envalidite ak ti granmoun yo pouvwa ak sipò pou yo viv 
avèk diyite epi gen endepandans yo nan kominote a lè nou elaji, ranfòse  
epi entegre sistèm sipò alontèm nan kominote a ki fokalize sou moun,  
ki de kalite siperyè epi ki ofri chwa optimal.

Ki Sa Yon pLan oLMSTEaD YE?

An 1999, Lakou Siprèm Etazini te rann yon desizyon favorab nan ka Olmstead v. L.C, yon ka ki te 
defye efò eta Georgia te fè pou l kenbe moun ki gen envalidite mantal andedan enstitisyon ki fèt 
pou sa. Tribinal la te entèprete lwa pou Ameriken ki gen Envalidite [Americans with Disabilities 
Act (ADA)] pou l egzije eta yo pou yo bay sèvis “nan kad ki pi entegre epi ki apwopriye a bezwen 
moun ki gen envalidite ki kalifye.” Anplis de sa, Tribinal la te fè konnen chak eta ta dwe devlope 
yon plan Olmstead pou demontre efò y ap fè pou yo konpatib avèk desizyon an. 

pouKiSa Yon pLan oLMSTEaD EnpÒTan pou MaSSaCHuSETTS?

Popilasyon moun aje ak envalid yo nan Massachusetts ap agrandi. Yo se gwoup moun ki varye, 
anpil ladan yo depann de pwogram eta a sipòte. Avèk yon gwo varyete sèvis adomisil ak sèvis 
nan kominote a, ikonpri jesyon ka, sipò pou kay, ak transpò, anpil ladan yo ka viv nan kèk kad nan 
kominote a ki mwen restriktif, epi pafwa mwen chè, kote yo ta prefere viv.

 Massachusetts genyen yon popilasyon total ki depase 6,4 milyon moun, ikonpri apeprè 
13% (anviwon 832 000) ki gen 65 an oswa plis.

 Nan popilasyon jeneral Massachusetts, chans pou yon moun genyen yon envalidite 
varye selon laj. Pou moun ki gen ant 16 an a 64 an, 11 pousan (plis pase 470 000 moun) 
rapòte yo gen yon envalidite. Pou moun ki gen 65 an, pousantaj ki rapòte yo gen yon 
envalidite se 36 pousan (apeprè 300 000 moun).i

 Nan mwad out 2008, te gen apeprè 25 000 timoun ki gen envalidite, 203 000 adilt ki 
poko gen 65 an ki gen envalidite, epi 107 000 ti granmoun ki enskri nan MassHealth.

 Nan nenpòt jou, kantite kliyan MassHealth an mwayèn (ki gen plis pase 18 an) ki abite 
nan mezon retrèt se apeprè 28 300.ii 

 Sistèm finansman federal ak leta pou swen alontèm pou kounye a te fèt orijinèlman 
pou swen enstitisyonèl olye de swen kominotè epi kòm rezilta, li te gen tandans 
favorize swen nan enstitisyon olye de swen kominotè.

 Pami manm MassHealth ki aje yo ak envalid yo k ap viv nan kominote a, epi pami moun 
ki pa manm MassHealth, genyen yon dezi pou plis aksè nan sipò adomisil ak nan 
kominote a.

 Opòtinite pou travay, ki esansyèl pou sipòte ti granmoun yo ak moun ki gen envalidite 
pou yo ka mennen vi ki otosifizan epi endepandan, limite nan Massachusetts ansanm 
ak lòt kote.

 Moun ki gen envalidite nan Massachusetts gen prèske twa fwa plis chans pou yo pa 
travay pase kontanporen yo ki pa envalid.

 Aksè nan lojman ki sifizan abòdab epi aksesib souvan se youn nan pi gwo defi pou 
transzisyon ki gen siksè pou sot nan swen enstitisyonèl pou viv de fason endepandan.

 Kapasite pou ti granmoun yo ak moun ki gen envalidite pou yo chwazi swen nan 
kominote olye a de swen nan enstitisyon afekte pa disponiblite chwa ki genyen nan 
kominote a.

Ki Jan Yo TE DEVLopE pLan an ?

Gouvènè Patrick te etabli yon Komite Planifikasyon Olmstead nan otòn 2007 la. Yon gran gwoup 
reprezantan ki genyen founisè, konsomatè ak avoka, ansanm ak ti gramoun ak moun ki gen 
envalidite (gade Apenndis la), te travay ansanm avèk pèsonèl ajans eta a pou devlope kad y ap 
fonksyone ladan l kounye a epi pou mete an aplikasyon kèk estrateji pou administrasyon plan an. 
Premye People’s Olmstead Plan an, yon gwoup avoka pou konsomatè te pwodwi nan ane 2002 a, 
se te pwen pou kòmanse diskisyon yo. Avèk objektif People’s Olmstead Plan an kòm baz, Komite 
Planifikasyon Olmstead la te revize kèk ansyen inisyativ ak objektif epi inisyativ ak objektif y ap 
travay sou yo kounye a ki gen rapò ak EOHHS Olmstead la epi yo te idantifye kèk eka nan sèvis 
y ap ofri ak nan devlopman politik yo. Komite a te idantifye sis objektif primòdyal ak etap pou 
aksyon akoutèm ki se baz plan daksyon dizui mwa sa a. 

pLan oLMSTEaD CoMMuniTY FiRST La

Objektif jeneral Plan Olmstead Massachusetts la (“Plan”) se pou maksimize kapasite ti granmoun 
yo ak moun ki gen envalidite yo pou yo ka viv avèk siksè nan kay yo ak nan kominote yo.  

Sa ki pral site la yo se sis kokennchenn objektif ki nan Plan an. Yo mete objektif ak limit tan ki 
byen detaye pou chak objektif ki nan Plan Daksyon Community First la, epi ou ka gen aksè ladan  
l sou Entènèt la lè w ale nan: www.mass.gov/hhs/communityfirst. 

1. Ede moun yo fè tranzisyon pou sot nan swen enstitisyonèl. 

Objektif sa a li santral nan desizyon Lakou Siprèm lan epi se vize Plan an. Idantifye moun ki 
nan enstitisyon yo ki vle retounen al viv lakay yo oswa nan lòt kad nan kominote a ka yon defi. 
Òganizasyon ki gen rapò ak envalidite epi swen pou ti granmoun iii, anplis de pèsonèl EOHHS a, 
ap travay kounye a pou angaje moun yo nan pwosesis tranzisyon an. Sepandan, yon apwòch ki 
pi sistematik ta va ankouraje plis siksè. Aplikasyon pwosesis pou konsèy pwofesyonèl nan chwa 
pou swen alontèm iv, ak inisyasyon konpozan sèvis tranzisyon nan pwogram Dispansasyon 1115 
planifye Community First lav, règleman Hutchinson lan, ak règleman altènatif Rolland lan vi pral 
ofri kèk engredyan enpòtan pou reyisi plase kèk moun nan kèk kad nan kominote a. Evalyasyon 
kontinyèl sou efikasite entèvansyon nan tranzisyon sa yo pral ofri yon baz pou nou ka kontinye 
amelyore kalite sèvis yo. 

2. Elaji aksè nan sipò alontèm nan kominote a. 

Pami efò k ap fèt pou amelyore aksè nan swen lakay ak nan kominote a pral gen kèk aktivite 
pou elaji aksè nan jesyon ka, jesyon medikaman, sante konpòtmantal, sipò pou moun k ap 
bay swen, èd nan zafè teknoloji ak mwayen transpò ki aksesib pou ti granmoun yo ak moun ki 
gen envalidite. Anmenmtan, yo pral fè kèk efò pou amelyore sèvis tranzisyon pou jèn yo ki gen 
envalidite epi k ap kite sistèm edikasyon an.

Epitou Plan Olmstead la pral vize pou l ogmante aksè ti granmoun yo ak moun ki gen envalidite 
yo genyen nan resous alontèm ki nan kominote a. Mwayen prensipal pou nou atenn objektif 
sa a pandan peryòd aplikasyon inisyal plan an pral lè nou lanse pwogram Dispansasyon 
1115 Community First la. Presizeman, alafen peryòd aplikasyon 18-mwa a aprè nou fin 

jwenn otorizasyon federal la, nou antisipe pral gen 15 600 moun ki pral enskri nan pwogram 
Dispansasyon Community First la. Anplis de sa, pandan menm peryòd sa a, EOHHS pral angaje  
l tou nan kèk aktivite pou ranpli obligasyon règleman tribinal Rolland lan. Epitou eta a pral travay 
pou l elaji chwa kouvèti nan Medicaid pou sipò nan kominote a lè l eksplore posiblite kèk opsyon 
tankou sa Lwa sou Rediskyon Defisi federal la pèmèt.vii

Epitou Plan Olmstead la refere l a plizyè pwosesis revizyon nan pwogram ki genyen kounye a, lè 
yo fini, pral ofri kèk solisyon pou retire lòt baryè ki anpeche moun gen aksè nan pwogram lan. 
Pa egzanp, yon gwoup travay konsantre l sou fason pou l idantifye epi aplike fason ki efikas pou 
amelyore operasyon pwogram Gadyen pou Swen Pèsonèl MassHealth la. Epitou genyen yon 
inisyativ resipwòk atravè ajans yo ki chanje fason EOHHS koòdone planifikasyon pou ede jèn adilt 
yo ki gravman envalid ki pral gen 22 an epi ki “depase laj” pou sèvis edikatif.viii 

3.  amelyore kapasite ak kalite sipò alontèm nan kominote a.

Yon prensip santral nan Plan Olmstead la se chwa. Pou ankouraje chwa, ajans yo pral souliye 
enpòtans pouvwa konsomatè a genyen pou l patisipe nan planifikasyon ak desizyon y ap pran 
yo. Enpòtans sa a yo mete sou chwa pral mache avèk amelyorasyon nan pratik sou gad, pratik 
regilatwa ak administratif ki genyen kounye a.

Efò kontinyèl ak nouvo efò yo pral fè pral konsantre sou devlopman mekanis pou mentni epi elaji 
konpetans yon mendèv nan kominote a ki resevwa fòmasyon de kalite epi ki apwopriye. Konsèy 
pou Mendèv de Kalite pou Gadyen pou Swen Pèsonèl la [Personal Care Attendant (PCA) Quality 
Workforce Council], asanble lejislatif eta a te etabli an 2006, se youn nan mekanis sa yo ki rann li 
pi fasil pou moun ki gen envalidite pou yo jwenn epi anboche PCA yo.ix Objektif inisyativ tankou 
pwogram Dispansasyon Community First la pral kapab ogmante opsyon pou finansman ak chwa 
nan sèvis yo, ikonpri sipò rezidansyèl ki pèmèt moun yo viv nan kominote a nan yon varyete 
kad tankou nan fwaye gwoup, mezon dakèy ak apatman pèsonèl. Kèk lòt pwojè pral pèmèt nou 
defini kalite epi mezire pèfòmans sistèm sipò alontèm yo. 

4. Elaji aksè nan kay ki abòdab epi ki aksesib avèk sipò.

Kay ki abòdab epi aksesib esansyèl nan yon sistèm ki gen siksè nan sipòte ti granmoun ak moun 
ki gen envalidite ki swa rete nan kominote a swa deplase sot nan yon kad enstitisyonèl pou al 
viv nan kominote a. Pou devlope kay ki pi aksesib, EOHHS pral kolabore avèk Depatman Kay ak 
Devlopman Kominote a [Department of Housing and Community Development (DHCD)] nan efò 
pou devlope kay ki abòdab pandan n ap repare kay ki egziste deja yo. Epitou EOHHS pral vize 
pou l ogmante nivo konsyantizasyon sitwayen yo sou zafè kay ki aksesib, pwomouvwa rejis Aksè 
nan Kay Mass lax ak opsyon pou finanse modifikasyon kay ak èd nan teknoloji eta a. 



 7

5. ankouraje moun ki gen envalidite yo ak ti granmoun yo travay.

Efò yo dwe enkli plis aksè nan opòtinite travay, ikonpri sèvis sipò pou travay, pou ti granmoun yo 
ak moun ki gen envalidite, plis aksè nan sèvis reyadaptasyon pwofesyonèl ak planifikasyon karyè 
pou moun ki gen envalidite, ak evalyasyon efikasite inisyativ pou ede moun jwenn travay.

Objektif pou travay EOHHS fèk etabli ansanm ak plizyè inisyativ sibvansyon federal xi ofri kad 
ak sipò pou remanye sèvis pou popilasyon ki vize a ka jwenn travay. Plis kolaborasyon avèk 
Depatman Edikasyon Elemantè ak Segondè [Depatment of Elementary and Secondary Education 
(DESE)] ak Biwo Egzekitif Travay ak Devlopman Mendèv [Executive Office of Labor and Workforce 
Development (OLWD)] pral amelyore sèvis fòmasyon pwofesyonèl pou jèn ki nan laj tranzisyon 
yo, estrateji pou angajman anplwayè, devlopman konpetans ki nesesè nan mache travay la, 
ak sipò pou kenbe travay ou genyen an. Amelyorasyon nan siveyans sou rezilta travay la bay 
pwomès amelyorasyon kalite kontinyèl. 

6. ankouraje konsyantizasyon pou sipò alontèm (LTS) 

Yo dwe devlope yon estrateji pou edike klinisyen yo nan pratik ak enstitisyon ki nan kominote 
a, ansanm ak rezidan nan Commonwealth la, konsènan disponiblite ak posiblite opsyon nan 
kominote a pou sipò alontèm (LTS).

Aplikasyon pwosesis konsèy pou Opsyon pou Swen Alontèm yo pral rive lwen pou asire ti 
granmoun yo ak moun ki gen envalidite yo genyen meyè enfòmasyon konsènan opsyon yo 
genyen lè y ap kontanple desizyon pou sipò alontèm. Finalman, yo pral fè efò pou jwenn manm 
nan kominote a pou edike yo plis sou opsyon sipò enstitisyonèl ak non-enstitisyonèl. Efò sa yo 
pral enkli pwomosyon sou resous ki disponib sou entènèt la ansanm ak yon estrateji pou nou 
jwenn epi edike anpil moun.

Appendis  
Manm Komite Planifikasyon Olmstead la

ManM KoMiTE pLaniFiKaSYon oLMSTEaD La

 Al Norman Massachusetts Home Care  

Annette Shea Office of MassHealth  

Arlene Korab Brain Injury Association of Massachusetts  

Betty Sughrue  Massachusetts Rehabilitation Commission  

Bill Allan  Disability Policy Consortium  

Bill Henning  Boston Center for Independent Living  

Blair Cushing  AIDS Housing Corporation  

Carol Menton  Massachusetts Commission for the Deaf and Hard of Hearing  

Carol Suleski  Elder Services Plan of the North Shore [Senior Care Options (SCO)/ 
Program of All Inclusive Care for the Elderly (PACE)]  

Cindy Wentz  Massachusetts Rehabilitation Commission  

Courtney Nielsen  AIDS Housing Corporation  

Daniel J. Greaney  Stavros Center for Independent Living  

Ed Bielecki  Mass Advocates Standing Strong  

Elissa Sherman  Mass Aging Services Association  

Elizabeth Fahey  Home Care Alliance  

Ellie Shea-Delaney  Department of Mental Health  

Gigi Alley  Advocate  

John Chappell  Massachusetts Rehabilitation Commission  

John Winske  Disability Policy Consortium  

Katherine Fox  Briarcliff Lodge Adult Day Health Center  

Keith Jones  Soul Touchin’ Experiences  

Lisa Gurgone  Massachusetts Council for Home Care Aides  

Lisa McDowell  MassHealth Office of Long-term Care  

Loran Lang  Massachusetts Commission for the Blind  

Maggie Dionne  Massachusetts Rehabilitation Commission  

Margaret Chow-Menzer Department of Developmental Services  

Maria Russo  The May Institute  

Martina Carroll  Stavros Center for Independent Living  

Nancy Alterio  Disabled Persons Protection Commission  

Pat Kelleher  Home Care Alliance  

Paul Lanzikos  North Shore Elder Services  

Paul Spooner  MetroWest Center for Independent Living  

Rick Malley  Massachusetts Office on Disability  

Rita Claypoole  Advocate  

Rita Barrette  Department of Mental Health  

Robert Sneirson  Disability Policy Consortium  

Sue Temper  Springwell  

Valerie Konar  Massachusetts Assisted Living Facilities Association (Mass-ALFA)  

pÈSonÈL KoMiTE pLaniFiKaSYon oLMSTEaD La 

Eliza Lake Systems Transformation Grant Lead for Diversion Committee 

Jean McGuire EOHHS-Disability Policies and Programs 

Laurie Burgess EOHHS-Disability Policies and Programs 

Mason Mitchell-Daniels EOHHS-Disability Policies and Programs 

Michele Goody Office of MassHealth 

Peter Ajemian EOHHS-Disability Policies and Programs 

Ruth Palombo Executive Office of Elder Affairs 

Sandra Albright Executive Office of Elder Affairs 

Shannon Hall University of Massachusetts Medical School-Project  
Management Office

 i Yo baze done demografik popilasyon jeneral la sou enfòmasyon ki sot nan American Fact Finder, yon 
zouti sou entènèt la ki bay rapò sou Sondaj sou Kominote Ameriken an. Sondaj sou Kominote Ameriken 
an se yon sondaj kontinyèl ki bay done sou kominote yo chak ane epi se Biwo Resansman Etazini an ki 
administre l. Chif ki nan rapò sa a se estimasyon pou ane 2007 la. 

 ii Done etablisman enfimye MassHealth la sot nan reklamasyon yo te peye pou ane fiskal eta a pou 2007.
 iii Òganizasyon sa yo enkli Aging Service Access Points (ASAPs) ak Independent Living Centers (ILCs), ki se 

rezo founisè ki travay avèk ti granmoun yo ak moun ki gen envalidite nan kominote a. 
 iv Pwosesis Konsèy pou Opsyon pou Swen Alontèm te devlope selon yon lwa eta a ki te pase an 2006. Lwa 

sa a, Chapit 211 nan Lwa 2006 yo, presize kondisyon pou opsyon swen alontèm yo.  
 v Pwogram Medicaid la se yon pwogram asistans medikal ki opere selon lwa federal ak eta a. Lwa 

Medicaid la defini kèk règ konsènan ki sèvis ki ka kouvri epi ki moun yo ka kouvri. Lalwa federal pèmèt 
gouvènman federal la dispanse kèk nan règ sa yo epi bay diferan kalite règ eta a egzije epi ki presize 
selon kondisyon ki nan dispansasyon an – sètadi, pwogram dispansasyon an. Dispansasyon 1115 
Community First la se yon egzanp yon pwogram dispansasyon Medicaid, ki fèt pou redwi baryè ki 
anpeche moun gen aksè nan kay ak sèvis nan kominote a MassHealth finanse (HCBS) nan kominote a 
epi pou ede moun, ki ka fè sa san danje epi lè sa benefik pou yo, sot nan etablisman enfimye pou 
retounen al viv nan kominote a. Aplikasyon pou Dispansasyon 1115 Community First la ap tann pou l 
jwenn otorizasyon nan men gouvènman federal la.

 vi Nan règleman Rolland lan, Commonwealth la te dakò swa pou l ofri kèk sèvis pou moun ki se manm nan 
klas Rolland lan epi k ap viv nan etablisman enfimye oswa pou mete moun sa yo nan pwogram ki nan 
kominote a. Selon règleman Hutchinson lan, Commonwealth la te dakò pou l etabli yon pwogram 
Dispansasyon pou Kay ak Kominote pou moun ki gen Blesi nan Sèvo yo. 

 vii Lwa sou Rediksyon Defisi federal la [Deficit Reduction Act (DRA)] te pase an 2005 epi li te mete sou pye 
plizyè chanjman nan lwa ki gen rapò ak swen alontèm. Plizyè nan chanjman sa yo te prezante nouvo 
opsyon pou eta yo ofri nouvo pwogram pou moun ki bezwen sèvis alontèm. 

viii Yo rele efò sa a “Turning 22 Initiative.”  
 ix Chapit 268 nan Lwa ane 2006 yo se lwa eta a ki te kreye PCA Quality Workforce Council la.
 x Rejis pou Kay Aksesib Mass la se yon pwogram gratis ki ede moun ki gen envalidite gen posiblite pou 

lwe kay nan Massachusetts, prensipalman kay ki aksesib ki san baryè.  
www massaccesshousingregistry.org 

 xi Pwogram Medicaid Infrastructure and Comprehensive Employment Grant (MICEO) te fèt pou ogmante 
kantite moun ki gen envalidite k ap travay pandan y ap amelyore kalite travay yo. Sibvansyon sa a fèt 
pou bati sou travay ki te fèt deja nan sibvansyon enfrastrikti Medicaid ane 2001 an epi li defini rezilta 
sèvis travay yo lè l travay an kolaborasyon avèk Gwoup Travay Estratejik EOHHS la sou zafè travay.

Anotasyon:  

